



“USAID პანკისის სათემო კავშირები საქართველოში “

მცირე გრანტების პროგრამა პანკისის მიკრო, მცირე და საშუალო ზომის საწარმოების (MSMEs)
ღირებულებათა ჯაჭვთან დასაკავშირებლად
[bookmark: _Hlk11482414]მოთხოვნა განაცხადების წარდგენის შესახებ (RFA) No. 003-020204-(01)-A-2019

გამოცემის თარიღი: 19 ივნისი, 2019
კონკურსში მონაწილეთათვის:

პროექტი „USAID პანკისის სათემო კავშირები საქართველოში“, რომელსაც ახორციელებს Chemonics International, აცხადებს განაცხადების მიღებას  მცირე გრანტების პროგრამის განხორციელების მიზნით პანკისის მიკრო, მცირე და საშუალო ზომის საწარმოების (MSMEs) ღირებულებათა ჯაჭვთან დასაკავშირებლად. გრანტები გაიცემა და განხორციელდება USAID და აშშ-ის სამთავრობო რეგულაციების შესაბამისად, რომელიც არეგულირებს გრანტებს თანამშრომლობის ხელშეკრულების და ქემონიქსის პოლიტიკის შესაბამისად. 

“USAID პანკისის სათემო კავშირები საქართველოში” ჩაატარებს საინფორმაციო შეხვედრას 2019 წლის 21 ივნისს, 10:30-დან 12:30-მდე ყვარელწყალის საზოგადოებრივ ცენტრში. ეს შეხვედრა შესაძლებლობას მისცემს დაინტერესებულ აპლიკანტებს დასვან შეკითხვები პროგრამის შესახებ და მიიღონ მითითებები აპლიკაციის შევსებასთან დაკავშირებით. გაითვალისწინეთ, დასწრების ხარჯები არ ანაზღაურდება.                                                                                                                                                       

საპროექტო განაცხადის დანართებია: 

- დანართი ა – საგრანტო განაცხადის ფორმა
- დანართი ბ –საგრანტო განაცხადის ბიუჯეტის ფორმა 
- დანართი გ – განხორციელების ვადები 
- დანართი დ – განმცხადებლის თვითშეფასების ფორმა 
- დანართი ე – შესყიდვების გეგმა (პროექტის ფარგლებში შესაძენი  ყველა 
                           საქონლისათვის)
- დანართი ვ – სავალდებულო სერტიფიკატები
· [bookmark: _Hlk11488626]სერტიფიკატი “ორგანიზაციის მდგომარეობის ოფიციალური აღწერა საგადასახადო დავალიანებასთან ან კრიმინალურ პასუხისმგებლობასთან დაკავშირებით (AAPD 14-03, 2014 წლის აგვისტო)”
· ფედერალური დახმარების გაწევის აკრძალვა იმ ორგანიზაციებისთვის, რომლებიც ითხოვენ შეთანხმებას  შიდა კონფიდენციალობის დაცვაზე – ინტერესების გამოხატვა (2015 წლის აპრილი)
აუცილებელია, ამ ორივე სერტიფიკატს მოეწეროს ხელი და წარმოდგენილი იყოს სხვა საჭირო დოკუმენტაციასთან ერთდ
ნაწილი I. პროგრამის აღწერა
Iა. 	მიზანი
“USAID პანკისის სათემო კავშირები საქართველოში”  გასცემს გრანტებს ღირებულებათა ჯაჭვის მცირე გრანტების პროგრამის განსახორციელებლად. პროგრამა აფინანსებს სოფლის მეურნეობაში, ტურიზმსა და მომსახურების სფეროში მოღვაწე ფიზიკურ პირებს / მიკრო, მცირე და საშუალო ზომის საწარმოებს პანკისის ხეობაში. პროგრამის მიზანია საწარმოების მიერ გამოშვებული პროდუქციის გაყიდვებისა და რაოდენობის გაზრდა, პროდუქციის ხარისხისა და შრომის პროდუქტიულობის  გაუმჯობესება, ახალი ტექნოლოგიების დანერგვა.  მცირე გრანტების პროგრამამ ასევე სტიმული უნდა მისცეს ახალი ტექნოლოგიების დანერგვის დროს არსებული რისკების შემცირებასა და ახალი მყიდველებისა თუ საქმიანი ურთერთობების მოძიებას ხეობის შიგნით თუ მის ფარგლებს გარეთ.  	
Iბ.	მოკლე ინფორმაცია
„პანკისის სათემო კავშირები საქართველოში“ არის  USAID-ის სამწლიანი პროგრამა, რომელიც მიმართულია პანკისის ხეობაში არსებული პრობლემების დარეგულირებისკენ: თემებს შორის არსებული დაყოფა და ეკონომიკური და სოციალური იზოლაცია დანარჩენი საქართველოსგან. განხორციელების  მიდგომა შემდეგია: (1) კავშირის გამყარება პანკისის ხეობაში არსებულ სხვადასხვა ასაკობრივ ჯგუფებსა და რელიგიურ კუთვნილებებს შორის;  (2) პანკისის მოსახლეობის დაკავშირება  საქართველოს დანარჩენ კუთხეებთან ეკონომიკური და სოციალური შესაძლებლობების განვითარების მეშვეობით. შედეგად, ეს ურთიერთობები ხელს შეუწყობს პანკისის ხეობაში უფრო ერთიანი საზოგადოების ჩამოყალიბებას და პანკისსა და მიმდებარე ტერიტორიებს შორის იზოლაციის შემცირებას.
Iგ.	პროგრამის დეტალური აღწერილობა
მცირე გრანტების პროგრამა ფოკუსირებულია მიკრო, მცირე და საშუალო ზომის საწარმოებზე რომელნიც დაინტერესებულნი არიან ინვესტიციების მოზიდვით, გამოშვებული პროდუქციის რაოდენობის გაზრდით, პროდუქციის ხარისხისა და მრავალფეროვნების გაუმჯობესებით.  აპლიკანტებმა უნდა გამოხატონ მზაობა ახალი საქმიანი ურთიერთობების დასამყარებლად პანკისის ხეობასა თუ მის ფარგლებს გარეთ. მათ ასევე უნდა წარმოადგინონ შესაბამისი ბიზნეს გეგმა, რომელიც აჩვენებს გაყიდვების გაზრდის, ღირებულებათა ჯაჭვის კავშირების გაძლიერების და დამატებითი ღირებულების ზრდის შესაძლებლობას. გრანტები  გაიცემა ტექნოლოგიური სიახლეების დანერგვისათვის, საწარმოო საშუალებების შეძენისა და საწარმოო პროცესების გაუმჯობესებისათვის. 
მცირე ღირებულებათა ჯაჭვის გრანტების პროგრამას აქვს შემდეგი კრიტერიუმები და ტექნიკური პირობები:

1)  შესაძლო გრანტის მიმღები უნდა იყოს პანკისში მოღვაწე მეწარმე, რომელსაც აქვს გარკვეული გამოცდილება და სურს გაფართოება;
2) გრანტის მიმღებმა უნდა გამოხატოს პანკისის გარეთ საქმიანი ურთიერთობების დამყარების მზაობა;
3) საგრანტო თანხები შესაძლოა გამოყენებული იქნას ტექნოლოგიური ან აღჭურვილობის განახლებების, საწარმოო საშუალებების შეძენის ან საწარმოო პროცესის გაუმჯობესების მიზნით;
4) გრანტიები გაიცემა შემდეგი სექტორებისათვის:

• სოფლის მეურნეობა  (პრიორიტეტული ღირებულებათა ჯაჭვებია: მეფუტკრეობა, კენკროვანი კულტურებისა და ბოსტნეულის წარმოება; ასევე განხილული იქნება სხვა მიმართულებებიც, როგორიცაა მეფრინველეობა, ჩირის წარმოება, მებოცვრეობა და ა.შ..)
• ტურიზმი (საოჯახო სასტუმროების აღჭურვა, არსებული ან ახალი ბილიკების მარკირება, ტურისტული მასალების დაბეჭდვა და ა.შ.)
• სასოფლო-სამეურნეო და ტურიზმის საქმიანობასთან დაკავშირებული მომსახურების სფერო (მაგ.: ველოსიპედების გაქირავება, საცხობები, საცალო მაღაზიები, საზაფხულო კაფეები და ა.შ.)

პრიორიტეტი მიენიჭება ქალი მეწარმეების ან ქალების საკუთრებაში არსებული ბიზნესების და ახალგაზრდების მხრიდან მიღებულ აპლიკაციებს. თითოეული გრანტის მაქსიმალური ღირებულება არ უნდა აღემატებოდეს 10 000 ლარს.

Iდ.	უფლებამოსილება/მოქმედი მარეგულირებელი ნორმები
პროგრამის „USAID პანკისის სათემო კავშირები საქართველოში“ კონტრაქტები შედგენილია აშშ საგარეო საქმეთა შესახებ კანონის და USAID-ის წინასწარი დირექტივების სისტემის (ADS) საფუძველზე. ორგანიზაციებმა უნდა შეასრულონ ADS თავი 303, საფუძველზე წარმოდგენილი სახელმძღვანელო, „გრანტები და თანამშრომლობის ხელშეკრულებები არასამთავრობო ორგანიზაციებისთვის“ და დაექვემდებარონ USAID სტანდარტული დებულებები აშშ არასამთავრობო მიმღებებისთვის, ასევე პროგრამის „USAID პანკისის სათემო კავშირები საქართველოში“ კონტრაქტების/გრანტების მინიჭების პროცედურებს.                                                                                                                               

ADS 303 მიუთითებს დამატებით მარეგულირებელ დოკუმენტს, რომელიც გამოსცა აშშ-ს მთავრობის მენეჯმენტის და ბიუჯეტის განყოფილებამ (OMB)  და აშშ საერთაშორისო განვითარების სააგენტომ.  
· 2 CFR 200 ერთიანი ადმინისტრაციული მოთხოვნები, თვითღირებულების პრინციპები, და აუდიტური მოთხოვნები ფედერალური კონტრაქტებისთვის, ქვე-ნაწილი E (აშშ აპლიკანტები მთლიანად ექვემდებარებიან 2 CFR 200)
· 2 CFR 200 სრული ტექსტში იხილეთ  http://www.ecfr.gov/cgi-bin/text-idx?tpl=/ecfrbrowse/Title02/2cfr200_main_02.tpl

პროგრამამ „USAID პანკისის სათემო კავშირები საქართველოში“ უნდა უზრუნველყოს, რომ ყველა ორგანიზაციამ, რომელიც მიიღებს USAID-ის გრანტს, შეასრულოს ზემოაღნიშნულ ნორმებში  გრანტებთან დაკავშირებული და დაფიქსირებული ინსტრუქციები.

პროგრამის „USAID პანკისის სათემო კავშირები საქართველოში“ ფარგლებში, USAID იტოვებს უფლებას ნებისმიერ დროს ნაწილობრივ ან სრულად შეწყვიტოს პროგრამის „USAID პანკისის სათემო კავშირები საქართველოში“  მიერ გრანტების გაცემის უფლებამოსილება.  

ნაწილი II.  ინფორმაცია გრანტების გაცემის შესახებ
თითოეული გრანტის მაქსიმალური ღირებულება არ უნდა აღემატებოდეს 10 000 ლარს. თუმცა, საბოლოო თანხა დამოკიდებული იქნება საგრანტო საქმიანობების სპეციფიკასა და საბოლოო მოლაპარაკებაზე და შესაძლოა, მოცემულ ოდენობაზე ნაკლები იყოს. გრანტის ხანგრძლივობა არ უნდა აღემატებოდეს ერთ წელს. გრანტების გაცემის (სავარაუდო) დაწყების თარიღია 2019 წლის 15 აგვისტო.
ნაწილი III. შესაბამისობა
IIIა. შესაბამისი მიმღებები 
· განცხადების წარმომდგენები უნდა იყვნენ პანკისში რეგისტრირებული, უნდა ჰქონდეთ სათანადო სამართლებრივი სტატუსი საქართველოს სახელმწიფო ორგანოებში და აკმაყოფილებდნენ ყველა მოქმედ სამოქალაქო და ფინანსურ ნორმას.     
· აპლიკანტს აქვს უფლება შემოიტანოს მხოლოდ ერთი განაცხადი. 
· განაცხადის წარმომდგენებს უნდა  ჰქონდეთ დამყარებული კავშირები პროგრამის აღწერილობაში მითითებულ პოტენციურ ბენეფიციარებთან, რაც უნდა ასახულ იქნას განაცხადში.

· განაცხადის წარმომდგენებმა უნდა მოახდინონ  მართვის ეფექტიანი სისტემის დემონსტრირება ფინანსურ, ადმინისტრაციულ და ტექნიკურ მიდგომებსა და პროცედურებში. მათ ასევე უნდა წარმოადგინონ  შიდა კონტროლის სისტემა, რომელიც იცავს აქტივებს, გამორიცხავს თაღლითობას, გაფლანგვასა და უფლებამოსილების ბოროტად გამოყენებას. კონტროლის სიტემამ ხელი უნდა შეუწყოს გრანტით განსაზღვრული მიზნებისა და ამოცანების მიღწევას. 

·  ქვემოთ ჩამოთვლილი დოკუმენტაცია უნდა შევიდეს სააპლიკაციო პაკეტში, რაც გათვალისწინებულია დოკუმენტის „მოთხოვნა განცხადების წარდგენის შესახებ“ (RFA) დანართ ე-ს მიხედვით:

· [bookmark: _Hlk11486084]სერტიფიკატი “ორგანიზაციის მდგომარეობის ოფიციალური აღწერა საგადასახადო დავალიანებასთან ან კრიმინალურ პასუხისმგებლობასთან დაკავშირებით (AAPD 14-03, 2014 წლის აგვისტო)”
· ფედერალური დახმარების გაწევის აკრძალვა იმ ორგანიზაციებისთვის, რომლებიც ითხოვენ შეთანხმებას  შიდა კონფიდენციალობის დაცვაზე – ინტერესების გამოხატვა (2015 წლის აპრილი)

· გარდა ამისა, განაცხადის წარმდგენებმა ხელი უნდა მოაწერონ დოკუმენტს (დანართი ვ) გრანტის მიღებამდე, რაც პროგრამის „USAID პანკისის სათემო კავშირები საქართველოში“ მიერ განხილული იქნება, როგორც  შერჩევის პროცესის ნაწილი.

პროექტი ითანამშრომლებს წარმატებულ გრანტის მიმღებთან პროგრამის  „USAID პანკისის სათემო კავშირები საქართველოში “ სამარკო და საბრენდო გეგმის შედგენის საკითხში, რომელიც დაერთვება გრანტის ხელშეკრულებას 

· რელიგიური და საზოგადოებრივი ჯგუფები მიიღებენ დაფინანსების თანაბარ შესაძლებლობას ADS 303.3.28-ში განსაზღვრული სავალდებულო სახელმძღვანელო მითითებების შესაბამისად, იმ რელიგიური ორგანიზაციების გარდა, რომელთა მიზნები დისკრიმინაციული ხასიათისაა და ემსახურება რელიგიურ მიზნებს და რომლებისთვისაც გრანტის მთავარი მიზანი რელიგიური ბუნებისაა.
   
· [bookmark: _GoBack]აპლიკანტის თანამონაწილეობა მთლიანი პროექტის ღირებულების სულ მცირე 15 %-ს უნდა შეადგენდეს.

„USAID პანკისის სათემო კავშირები საქართველოში“ მოუწოდებს ორგანიზაციებს/ ინდივიდებს, რომლებიც აკმაყოფილებენ ზემოაღნიშნულ კრიტერიუმებს,  წარმოადგინონ განაცხადები.

ნაწილი IV – ინფორმაცია განაცხადის წარდგენის შესახებ
IVა.	განაცხადთან დაკავშირებული ინსტრუქციები 
განაცხადის წარმდგენებმა უნდა წარმოადგინონ ზემოაღნიშნული პროგრამის განხორციელების სტრატეგია და მათი ორგანიზაციის პოტენციალის შესაბამისი ინოვაციური მიდგომები.    

IVა1.	განმცხადებლის თვითშეფასება

გრანტისთვის შერჩეული ყველა ორგანიზაცია/ინდივიდი გრანტის მინიჭებამდე გაივლის რისკების შეფასებას, რათა დადგინდეს  აქვს თუ არა ორგანიზაციას/ინდივიდს აშშ მთავრობის მიერ გადაცემული თანხების მართვის მინიმალური პოტენციალი. განმცხადებლის თვითშეფასება რისკების შეფასების პროცესის პირველი საფეხურია გრანტის გადაცემამდე. თვითშეფასების ფორმა მოცემულია დანართში დ.
განმცხადებლები, რომლებიც გამოაგზავნიან სრულ განაცხადს და აკმაყოფილებენ ან აჭარბებენ შეფასების კრიტერიუმებს, ეცნობებათ მომდევნო ეტაპზე გადასვლის შესახებ. 

IVა2.	საგრანტო განაცხადი
 
საგრანტო განაცხადის ფორმა მოცემულია დანართში ა.  განმცხადებლებმა უნდა წარმოადგინონ ტექნიკური ნაწილი და ბიუჯეტი  და  დაიცვან დანართებში მოცემული მითითებები. 

გრანტით გათვალისწინებული ყველა ხარჯი უნდა იყოს განმცხადებლების ყოველდღიური საქმიანობის ხარჯების  ფარგლებში  და უნდა შეესაბამებოდეს წერილობით პროცედურებს. იმ განმცხადებლებისთვის, რომელთაც არ აქვთ აუდიტურად შემოწმებული არაპირდაპირი ხარჯების განაკვეთი, მათი ბიუჯეტი შესაძლოა ითვალისწინებდეს პირდაპირ ხარჯებს, რომელსაც გაწევს განმცხადებელი იდენტიფიცირებადი ადმინისტრაციული და მართვის ხარჯების უზრუნველსაყოფად, რაც შეიძლება პირდაპირ იყოს დაკავშირებული გრანტის მინიჭების მიზანთან.

განაცხადი ხელმოწერილი უნდა იყოს განმცხადებლის უფლებამოსილი პირის მიერ.
IVა3.	შეუსაბამო ხარჯები
[bookmark: _Hlk11792064]პროგრამის „USAID პანკისის სათემო კავშირები საქართველოში“ მიერ გაცემული საგრანტო თანხების გამოყენება დაუშვებელია შემდეგ საქმიანობებზე:
1. ნებისმიერი სამშენებლო ან ინფრასტრუქტურული საქმიანობა; 
1. ცერემონიების, წვეულებების, ზეიმების ან „წარმომადგენლობითი“ ხარჯები; 
1. შეზღუდული საქონლის შესყიდვები: როგორიცაა შეზღუდული სასოფლო-სამეურნეო პროდუქტები, ავტომობილები, მათ შორის მოტოციკლები, ფარმაცევტული პრეპარატები, სამედიცინო აღჭურვილობა, კონტრაცეპტული პროდუქტები, პესტიციდები, მეორადი საქონელი პროგრამის „USAID პანკისის სათემო კავშირები საქართველოში“ წინასწარი თანხმობის გარეშე. ასევე, დაუშვებელია იმ საქონლის შესყიდვა, რომელიც განსაზღვრულია USAID -ის რეგულაციებით რომელშიც შედის, მაგრამ არ შემოიფარგლება აბორტისთვის საჭირო ტექნიკური აღჭურვილობით, მომსახურებით, ფუფუნების საგნებით და ა.შ; 
1. ალკოჰოლური სასმელები;
1. იმ საქონლის ან მომსახურების შესყიდვა, რომლებიც აკრძალულია USAID-ის მიერ დადგენილი წყაროებიდან/ქვეყნებიდან (კუბა, ირანი, ჩრდილოეთ კორეა და სირია); 
1. ნებისმიერი უკვე განხორციელებული შესყიდვა ან საქმიანობა;
1. შესყიდვა ან საქმიანობა, რომელიც არ არის აუცილებელი პროგრამის „USAID პანკისის სათემო კავშირები საქართველოში“ მიერ განსაზღვრული გრანტების მიზნების მისაღწევად;  
1. წინა ვალდებულებები, როგორებიცაა გრანტის მიმღების ვალი, დაკისრებული ჯარიმები და გადასახდელები;
1. ფონდების შექმნა.

IVბ. 	განაცხადი და ინფორმაციის წარდგენა

განაცხადები წარდგენილი უნდა იყოს ქართულ ენაზე და არ უნდა აღემატებოდეს 6 გვერდს. 

განაცხადები (ტექნიკური და საბიუჯეტო წინადადებები და დამადასტურებელი დოკუმენტაცია) ელექტრონულად და /ან ბეჭდური ფორმით უნდა წარედგინოს  პროგრამის „USAID პანკისის სათემო კავშირები საქართველოში“ ქ. ახმეტის ოფისში  ქვემოთ მითითებულ მისამართზე და უნდა მიეთითოს სახელწოდება  RFA No. 003-020204-(01)-A-2019 განაცხადები წარდგენილ უნდა იქნას არაუგვიანეს 2019 წლის 19 ივლისის 18:00-ისა. დაგვიანებული ან  განაცხადები, რომლებიც არ აკმაყოფილებს დადგენილ მოთხოვნებს არ განიხილება. 

„USAID პანკისის სათემო კავშირები საქართველოში“
მისამართი: ახმეტა, 0900, ჭანტურიას ქ.# 36
ელ.ფოსტა: subawards@pankisilinks.ge 

განაცხადების (ტექნიკური და საბიუჯეტო წინადადებების ფორმები) გარდა განმცხადებელმა პროგრამას  „USAID პანკისის სათემო კავშირები საქართველოში“ უნდა წარუდგინოს შემდეგი დოკუმენტაცია: 
· გრანტის განხორციელების ვადები
· ხელმოწერილი და დათარიღებული სერტიფიკატები
· განმცხადებლის თვითშეფასების ფორმა
· შესყიდვების გეგმა (პროექტის ფარგლებში შესაძენი  ყველა საქონლისათვის)
· განმცხადებლის სამართლებრივი რეგისტრაციის მოქმედი საბუთის ასლი

გთხოვთ, ამ განაცხადთან დაკავშირებული ყველა კითხვით მიმართოთ ნინო მაღრაძე-ჯანჯღავას - გრანტების, შესაძლებლობების განვითარების, მონიტორინგისა და შეფასების მენეჯერს, შემდეგ ელექტრონულ ფოსტაზე:  nmagradze@pankisilinks.ge  2019 წლის 12 ივლისის ადგილობრივი დროით 18:00 საათამდე.  „USAID პანკისის სათემო კავშირები საქართველოში“ დაეხმარება განაცხადების წარმდგენებს პროცესის უკეთ გააზრებაში. 
ნაწილი V. განაცხადების (საგრანტო პროექტების) შეფასების კრიტერიუმები
საგრანტო პროექტების სრული განაცხადები შეფასდება ქვემოთ მოცემული კრიტერიუმების მიხედვით. 

	შეფასების კატეგორიები 
	ქულა

	ტექნიკური მიდგომა
	20

	პროექტის მდგრადობა
	30

	ხარჯების ეფექტიანობა
	30

	წარსულში შესრულებული სამუშაოები
	20

	
	

	ქულების საერთო ჯამი
	100




დამატებით, „USAID პანკისის სათემო კავშირები საქართველოში“  უზრუნველყოფს ეკოლოგიურ დასაბუთებულობას და უსაფრთხოებას პროექტირების და განხორციელების თვალსაზრისით, როგორც მოითხოვს   22 CFR 216. 
ნაწილიVI. ინფორმაცია გრანტის მინიჭებისა და ადმინისტრირების შესახებ 
ყველა გრანტის მინიჭების საკითხი ექვემდებარება მოლაპარაკებას, და დენომინირებული და დაფინანსებული იქნება ლარში.  
გრანტით დაფინანსებული ყველა ხარჯი უნდა იყოს დასაშვები, ფაქტობრივი და გონივრული/დასაბუთებული. გრანტის მინიჭების შესახებ განაცხადები მხარდაჭერილი უნდა იყოს დეტალური და რეალური ბიუჯეტით, როგორც აღწერილია IV ნაწილში.

წინამდებარე RFA-ის გამოცემა და განაცხადის დამუშავებაში დახმარება არ გულისხმობს გრანტის მინიჭებას ან რაიმე ვალდებულებას პროგრამის „USAID პანკისის  სათემო კავშირები საქართველოში“ მხრიდან, ასევე არ ავალდებულებს პროგრამას  „USAID პანკისის  სათემო კავშირები საქართველოში“  გადაიხადოს განაცხადის მომზადებასა და წარდგენაში გაწეული ხარჯები. გარდა ამისა, პროგრამა „USAID პანკისის  სათემო კავშირები საქართველოში“  ინარჩუნებს უფლებას მიიღოს ან დაიწუნოს ნებისმიერი ან ყველა მიღებული განაცხადი და უფლებას მოითხოვოს დამატებითი განმარტებები შემთავაზებლებისგან. განმცხადებლები წერილობით 
ინფორმირებულნი იქნებიან მათი განაცხადების თაობაზე მიღებული გადაწყვეტილების შესახებ. 
დანართების ჩამონათვალი
[bookmark: _Hlk11488386]- დანართი ა – საგრანტო განაცხადის ფორმა
- დანართი ბ –საგრანტო განაცხადის ბიუჯეტის ფორმა 
- დანართი გ – განხორციელების ვადები 
- დანართი დ – განმცხადებლის თვითშეფასების ფორმა 
- დანართი ე – შესყიდვების გეგმა (პროექტის ფარგლებში შესაძენი  ყველა 
                           საქონლისათვის)
- დანართი ვ – სავალდებულო სერტიფიკატები
· სერტიფიკატი “ორგანიზაციის მდგომარეობის ოფიციალური აღწერა საგადასახადო დავალიანებასთან ან კრიმინალურ პასუხისმგებლობასთან დაკავშირებით (AAPD 14-03, 2014 წლის აგვისტო)”
· ფედერალური დახმარების გაწევის აკრძალვა იმ ორგანიზაციებისთვის, რომლებიც ითხოვენ შეთანხმებას  შიდა კონფიდენციალობის დაცვაზე – ინტერესების გამოხატვა (2015 წლის აპრილი)

